Dienelkander #

Nuusbrief van die Gereformeerde Kerk Potchefstroom-0os

Bedieningstema Julie 2024
Woordbediening en Erediens

14 Julie 2024

09:30 OGGENDEREDIENS:
Ds Piet Venter

Ons hervat die reeks uit Openbaring en
fokus vandag op Open 12 - 14.

Die bedoeling van die reeks is om die betekenis
van die groter eenhede binne die boek
Openbaring vas te stel en te hoor watter
troosboodskap dit vir ons inhou. Openbaring is
geskryf om gelowiges troos te gee te midde die
dinge wat ons nou beleef en ons hoop te gee
deur ons te wys op die dinge wat God nog gaan
laat gebeur! Dit handel ten diepste oor die stryd
tussen God en Satan en hoe God ons laat deel
in die oorwinning!

Ons het tot dusver die volgende temas uit

Open 1 - 11 geformuleer:

Open. 1: 1 - 20 : Christus is in beheer - ook oor
sy kerk! Moenie bang wees nie!

Open. 1 - 3 Die sewe briewe aan die sewe goue
staanlampe (gemeentes) : Laat skyn
sewe helder strale van Jesus Christus
se lig in jou wéreld

Open. 4 : Die troongesig: Buig in aanbidding
voor God die Allerhoogste wat tot jou
beswil regeer. Loof en prys Hom
onophoudelik.

Open. 5 : Die troongesig - Christus! Christus
voer God se regering van oordeel

en genader uit en neem ons saam op sy
oorwinningstog! Loof, prys en volg
Hom!

Open. 6 - 8: 5: Die sewe seéls: Jesus stel God
se oordeel oor die bose in werking en te
midde daarvan bewaar Hy ons vir die
oorwinning.

Open. 8 - 11: Die sewe trompette: Die tyd raak
min! Roep saam met God die wéreld tot
geloof! Hy bewaar jou sodat jy midde
vervolging, kan getuig!

Ons het ook gesien dat die sewe briewe, sewe
seéls en die sewe trompette mekaar nie
kronologies opvolg nie, maar telkens dieselfde
tydperk oorspan nl. die tyd tussen Jesus se
eerste koms en die Wederkoms waartydens
Satan alles in sy vermoé doen om Christus te
stuit, die kerk te vernietig en God teen te staan.

In die eerste deel van Openbaring (hf 1 - 11)
het dit hoofsaaklik gegaan om die fisiese
(aardse) stryd tussen lig en duisternis
waarby die mens en die natuur betrokke is.
In hoofstuk 9 - met die 5 de en 6 de trompette
- het ons iets van die bonatuurlike wéreld begin
leer ken met die skrikwekkende sprinkane wat
uit ‘n onderaardse skag losgelaat is en die
bose perde (bose magte) wat op die mensdom
losgelaat is.



In die tweede deel van die boek (Open. 12 -
22) neem die Here ons nou volledig agter die
skerms in om aan ons die “bonatuurlike”
stryd tussen God en Satan en die afloop
daarvan te openbaar!

Vandag gaan ons die Satan as woeste draak
leer ken wat Christus wou doodmaak en die
kerk wil verwoes! Hy gebruik twee
skrikwekkende diere as handlangers om ons
aan te val! ‘n Dier uit die see (die antichris) en
‘n dier uit die aarde met sy 666 merk (die valse
profeet)! Maar dan kom die troos: Die 144 000
met die merk van God op hulle voorkop wat
deel in die finale oordeel en oorwinning!

Die beskrywinge vanaf hf 12 word nou
toenemend apokalipties met beelde en
gebeure wat die mens en sy verstand te
bowe gaan. Dit handel immers nou oor dinge
groter as onsself en ons leefwéreld. En daarom
moet lesers nou nog meer bedag wees om met
elke afdeling te soek na die oorhoofste
betekenis van die gedeeltes en nie vasval in
kleiner sake waarvan die betekenis eintlik
onverklaarbaar is nie. Onthou, ons kyk met
Openbaring na ‘n skildery wat God vir ons verf
om vir ons die groot sake te wys en ons te laat
deel aan sy oorwinning!

Tema: Dis oorlog! Satan en sy twee sterkste
generaals teen die kerk van die Here - teen
jou! Staan vas en volhard, gewapen met die
boodskap van God se oorwinning!

Lofsang ter voorbereiding van die erediens
Ps.48-1:1,2;Ps.91-1:1, 2,6 (tweede
melodie)

God en ons ontmoet mekaar

Intreelied: Sb 1 - 6: 1, 2; Votum; Seén; Loflied
Ps. 68 - 1; 9, 10, 16; Geloofsbelydenis: 12
Artikels

Ons verootmoedig ons voor God
Wet uit Rom. 13: 8 - 14; Sing Sb. 14 - 1: 1;
Gebed

God bedien aan ons sy Woord en ons
ontvang dit aktief in geloof

Skriflesing: Open. 12: 1 -9en Open 13:1-4
enl1ll-18enOpenl4:1-5.

Sing Ps. 74 - 1: 13, 14, 15, 16 (Kleuters gaan
na hulle bediening); Woordverkondiging

Ons antwoord op die Woordbediening
Gebed; Sing Sb. 14 - 3: 1, 2, 3; Seén;
Amenlied: Sb 13-3.

17:00 AANDDIENS: Prof Naas Ferreira

Tema: Ware bekering lei tot volkome
lewensherstel

Die boodskap van die profeet Hosea (die
dominee wat deur die Here beveel is om met ‘n
prostituut te trou) is nie maar net ‘n historiese
preek wat ou Israel se ontrouheid aan die Here
wil aanspreek nie. Dit is ook ‘n boek met ‘n
boodskap vir ons eietydse ontroue (die skerp
woord is - ‘hoererende’) harte. Ja, dit praat ook
met elkeen van ons. Dit spreek nie ‘n
vermoede van ontrouheid aan nie, maar
konfronteer ons ook met die aaklige
werklikheid daarvan. Luister daarom na die
wysheid wat God — ook vandag vir ons wil leer.
Ons teksvers sé duidelik: Wie wys is (die
regverdige) lewe daarvolgens.

Lofsang ter voorbereiding van die erediens
Lied 159: 1, 2 en 3; Lied 151: 1 en 2

God en ons ontmoet mekaar
Toetrede tot erediens: Lied 163: 1 ; Votum en
seén; Lofsang: Psalim1-1:1, 2 en 4; Gebed

God bedien aan ons sy Woord en ons
ontvang dit aktief in geloof

Skriflesing: Hosea 14: 2-10; Teksvers: vers 10;
Woordverkondiging

Ons antwoord op die Woordbediening
Dankgebed; Slotsang: Lied 200: 1 en 3;
Liefdegawe by die deure; Slotseén; Amen Sb
13- 2.

Woordbediening en erediens
U Woord is die lamp wat my die weg wys, die
lig op my pad. (Psalm 119:105)
In U huis geniet hulle oorvloed, U laat hulle
drink uit die strome van U goedheid.
(Psalm 36:9)

Ons bid saam vir:
Bybelgenootskap:

- Dankbaarheid dat elkeen van ons ‘n Bybel
in ons eie taal; in ons eie hande en in ons
eie huise mag hé.

- Dat die Here die werk van die
Bybelgenootskap wéreldwyd so sal seén
dat alle mense op aarde uiteindelik toegang
tot Sy Woord sal kry (Matteus 28: 19).

Bybelstudie:

- Dat God ‘n opregte honger en dors in elkeen
van ons se harte sal werk om Sy Woord
elke dag met ywer te bestudeer (Psalm 1:2)

- Dat elkeen van ons die geleenthede om
saam met medegelowiges die Woord van
God te bestudeer, voluit sal benut.

Huisgodsdiens:
Dat daar in elke Christenhuis in ons land en

gemeente ‘n ‘huis-altaar’ vir daaglikse
aanbidding, gebou sal word (Genesis 12:8).

Eredienste:

- Dankbaarheid vir die voorreg om nog elke
Sondag twee eredienste te mag bywoon
(Terwyl ons bid vir ons broers en susters in
vervolgde lande wat nie meer hierdie
voorreg het nie).

- ‘n Opregte hartsbegeerte om nie die
samekomste van die gemeente te
verwaarloos nie (Hebreérs 10:25).

- God se genade dat ons kinders ook ‘n
opregte liefde vir God se Woord en die
samekomste van die gemeente by ons sal
leer.

Bedienaars van die Woord:
God se genade vir almal wat God se Woord
moet bedien om voortdurend deur God versterk

en bemoedig te word om in hierdie belangrike
taak te volhard (Efesiérs 6:19).

MEELEWING

e Johanna Venter is steeds in M-Care
Hospitaal vir toetse en behandeling.

e Oom Andries du Plessis is in Wilmed
Hospitaal opgeneem. Hy verswak baie.

e Willie en Hannelie Pieters se kleindogter,
Elana, is steeds kritiek in ‘n Durbanse
hospitaal, waar sy sukkel met haar longe
en asemnood. Sy word onder verdowing
gehou terwyl hulle haar behandel.

Ons bid al hierdie lidmate troos en
beterskap toe in hierdie beproewings.

ONS VRA VOORBIDDING VIR DIE
VOLGENDE LIDMATE WAT SUKKEL MET
SIEKTE OF SWAK GESONDHEID

Estette Bredenkamp, Annette Coetzee, Kitty
Kruger, Annatjie Duvenage, Bettie Niemand,
Annatjie Vermeulen, Rita Schutte, Marianna du
Plessis en Andries du Plessis.

BEDIENINGE VAN HIERDIE WEEK

Vandag

09:00 Gebedsgroep

09:30 Oggenddiens
Kleuterbediening
Katkisasie, les 17
Tee en koffie

17:00 Aanddiens

Maandag
18:00 Oosdopperfees

Dinsdag
18:00 Groepsusters
18:00 Katkisasie gr 8 - 10

Woensdag
18:00 Katkisasie gr 11
18:40 Jeugdiensgroep

Saterdag
17:00 Diakonie Kuier: Sop & Sjerrie



AFKONDIGINGS

* Liefdegawes vandag: Diakonie (Groot boks)
en Proponente-hulpfonds (Klein boks),
Zapper-betaalmetode beskikbaar.

» Gawes volgende Sondag by die deure vir die
Thusofonds.

* Vrywillige bydrae vir voertuigsekuriteit kan in
die bussies gegooi word.

* Diensbeurt: Groep 34 en 35.

VERJAARSDAE
Baie geluk aan almal wat DV hierdie week
verjaar!

Sondag, 14 Julie
Sr Heleen Geldenhuys

Maandag, 15 Julie
Br Turner Bezuidenhout
Jbr D’Niél Joubert

Dinsdag, 16 Julie
Br Hans Leijenaar *

Woensdag, 17 Julie
Sr Pauli de Bruyn

Sr Chantelle de Klerk
Sr Yolanda de Kock

Donderdag, 18 Julie
Br Andries de Klerk

Vrydag, 19 Julie

Sr Michelle Kruger-Ras

Br Jan-Ernst Oosthuizen (Snr) *
Sr Mariétte van Vuuren

Saterdag, 20 Julie
Sr Heloise Freeke
Sr Mardenique Hansen

* Lidmate met spesiale verjaarsdae —
75 jaar en ouer

OOSDOPPERFEES: 27 JULIE

P LLL L

Ons Oosdopperfees word op Saterdag 27 Julie
2024 gehou!

Daar is Dankbaarheidsvorms vir u om
skenkings en hulp op aan te dui.

Hulplyste is in die voorportaal van die Skuur -
vul asb jou naam daarop in en help ons om
weer ‘n groot sukses van die fees te maak!

Ander benodigdhede / skenkings:

Kombuis: Alta benodig leé blikkies (ongeveer
410 ml) bv. mielie- / sousboneblikkies.
Ongeveer 80, om brode vir “bunnychows” in te
bak. Verkieslik blikkies wat jy met ‘n
blikoopsnyer oopsny, dit het nie ‘n randjie wat
die uithaal van die brood kan bemoeilik nie.
Benodig @ 21 Julie asb.

BOEKE...BOEKE....BOEKE!

27 Julie is dit Oosdopperfees, met
die nou al bekende Boeke-Oase.
Bring asseblief die lekkerlees boeke
wat in u pad is of |é en stof vergaar,
kerkkantoor toe sodat ons voorraad
het om te verkoop. Kinderboeke sal
veral welkom wees.

Wil jy vooraf graag help om boeke uit te pak of
om op die feesdag boeke te verkoop?
WhatsApp Ment by 082 850 4989.

Speletjies:
Tweedehandse speelgoed

Vleisbewerking:

Die Vleisbewerking begin Dinsdagoggend, 23
Julie om 08h00 die oggend tot 21h00 saans.
Bring asb jul skerp messe en voorskote saam,
dan kuier ons weer lekker om die vleistafels
saam, terwyl ons vleis werk.

Ons bied hierdie jaar ook ‘n beperkte
hoeveelheid vleissnitte aan, soos steaks,
kookvleis en natuurlik ook ons bekende, lekker
wors en maalvleis.

Geen bestellings word vooraf geneem nie en
ons sal ook nie vooraf enige vleis verkoop nie.
Alle verkope vind Saterdag oggend van die fees
plaas. Indien U nie self Saterdagoggend
teenwoordig kan wees nie, is u welkom om
iemand anders, of ‘n kommiteelid, te vra om vir
u aankope te doen, wat dan Saterdag of
Sondag na die erediens afgehaal kan word. Die
vleis sal met u naam gemerk word en veilig in
die koelkamer bewaar word.

Daar sal Saterdag en Sondag kaartmasjien-
fasiliteite wees vir betaling. Ons kan ongelukkig
nie vleis op krediet verkoop nie.

Vir enige navrae, is u welkom om my te kontak.

Marian de Kock ( 0829504358)

Baie dankie vir almal se ondersteuning en hulp!

Poedingtafel:

1x 3979 blik kondensmelk e L
3 koppies water g
6 eetlepels mielieblom
2 eiers, geel en wit apart
| 1 teelepel margarien

1 teelepel vanielje geursel
2 pakkies tennisbeskuitjies

Metode:
Verhit die kondensmelk en water. Meng die
mielieblom met 'n bietjie water en roer dit by die
kondensmelk. Roer die mengsel tot dit dik word en
verwyder van hitte. Voeg die geklitste eiergele by
en laat die mengsel weer kook tot dit gaar is. Voeg
die botter en geursel by. Pak ‘n laag beskuitjies in
‘n tertbord en gooi die helfte van die vulsel oor,
dan nog ‘n laag beskuitjies met die res van die
vulsel oor. Rol 'n paar beskuitjies fyn en strooi bo-

oor. Versier met kersies.
aa)

Kontak Anelle as jy kan kom help
of vir nog maklike resepte.

KUIER SAAM MET DIE DIAKONIE:
20 JULIE 2024 om 17:00

HEERLIKE
SOP

SJERRIE
AAND

17:00

20 JULIE 2024 PM

Kerksaal - verdere reélings sal

deurgegee word nader aan die tyd.

e Bring asb eie eetgerei en ander
drinkgoed saam.

e Skryf jou naam op die lys in die
voorportaal om seker te maak jy is deel
van hierdie lekker sosiale geleentheid of
bespreek by die kerkkantoor!
Besprekings sluit Maandag 15 Julie!

KENNISGEWINGBORD

e Tuinwoonstel te huur. WhatsApp
Christelle 084 505 5010

GKSA-NUUS
Beroepe bedank
* Ds GP (Gerrie) van Rhyn van GK
Komatipoort na GK Okahandja [Namibié&].
* Ds GP (Gerrie) van Rhyn van GK
Komatipoort na GK Graaff-Reinet.



(8 JUSTERS

2 KOR. 7:1 "... LAAT ONS ONS DAN REINIC VAN ALLES WAT LICCAAN EN
CEES VERONTREINIC, EN ONS IN CEHOORSAANHEID AAN COD VOLKRONE AAN HON TOELWY."

SUSTERS: ELEKTRONIESE INBETALINGS

Liewe suster, om dit vir jou makliker te maak kan jy gerus die “Zapper App” aflaai en

dan hierdie QR-simboolkode vir elektroniese inbetalings aan die Susters gebruik. Dui

asb net vir ons aan waarvoor jy bydra: Jaarlikse sustersbydrae / Blikkies-warmharte /
Kansa / Donasies.

TEESKINK-GELEENTHEID

Tee en koffie word vandag na die oggenddiens in die Skuur bedien.
Baie dankie aan groepsusters en hul groepe wat vandag hiermee help:
Chanelle v As en groep 18, Gizelle Alberts en groep 27, asook Anneke Steenkamp en groep 35.

BLIKKIES-WARMHARTE & SUSTERSBYDRAE

e Die doel van die blikkies (wat jy in die voorportaal van die kerk kan kry) is dat almal hulle lastige
kleingeld in ‘n blikkie sal gooi en die vol blikkie dan in die voorportaal van die kerk sal neersit. Die geld
word dan gebruik om blomme of iets toepaslik aan te koop vir iemand wat deur beproewing gaan.

e Die susters se fondse word uit elke suster se vrywillige bydrae (R150 per jaar) verkry, asook uit die fondse
wat tydens fondsinsamelingsgeleenthede gein word. Hierdie geld word gebruik om na
minderbevoorregtes uit te reik en daar word jaarliks aan verskillende verdienstelike instansies, donasies
gegee.

Dankie vir die susters wat op gereelde basis ‘n bydrae vir hierdie werk gee.



KWARTAALPROGRAM

DERDE KWARTAAL

DATUM DAG TYD WIE WAT
16-Jul Dinsdag 18:00 Groepsusters Groepsustersvergadering
22-26 Jul Week 13:00 en 18:00 Naamlys Oosdopperfees: Vleiswerkers - etes
27-Jul Saterdag 09:00 Almal Oosdopperfees
08-Sep Sondag 19:00 D Ouderlingverversings
15-Sep Sondag 12:00 C Nagmaalete
23 Sept - 27 Sept Week 08:00 en 11:00 Naamlys Kinderfees

BAIE DANKIE AAN ONS BORG VAN DIE WEEK

m /Q 0 LLCA DRUM SERVICES
DROMDIENSTE

SLEGS R85 P/MAAND
ONLY R85 P/MONTH

TUINVULLIS

VERWYDERING

GARDEN REFUSE REMOVAL

Dienste per week sluit in:
*eeg maak van drom
*Drie swartsakke

*OF slegs vyf swartsakke
(GEEN drom)

PENSIONARISSE
25% afslag!!

Services per week includes
*Emptying of drum

*Three refuse bags

*0OR five refuse bags only
(NO drum)

PENSIONERS
25% discount!!

| MARINUS 071 369 7866




2 budappote-Jughodiening

Erediens Kinderblad

Ons kinders se deelname aan die erediens is beIangrlk. Ons dink aan die Here Jesus se uitnodiging: Laat die
kindertjies na My toe kom! Die erediens is ‘n ontmoeting tussen God en sy volk en ons kinders is net soveel
deel van hierdie ontmoeting as ons volwassenes.

Om egter vir ons kinders hierdie ontmoeting so sinvol as moontlik op hulle vlak van verstaan te maak, gee ons
tydens die skoolkwartaal ‘n Kinderblad uit. Dit is voor die erediens in die voorportaal beskikbaar. Daar is ook
inkleurpotlode en knipborde beskikbaar. Hierdie kinderblad bied aktiwiteite wat die kinders tydens elke
element van die erediens kan voltooi. Ouers kan die kinders begelei oor hoe om dit te voltooi. Die hoop is dat
die blaadjie ons kinders sal laat groei in hul geloof en verhouding met ons Here.

2. Bediening vir voorskoolse jeug tydens eredienste
Gedurende die skoolkwartaal bied ons vir die voorskoolse jeug 'n georganiseerde program aan, terwyl
Woordverkondiging plaasvind. Die kleuterbediening vind plaas deur 'n lessie wat op die kleuters se vlak
aangebied word, asook speletjies, samesang en gebed. Kleuters van 3jr tot Gr R is welkom om by ons aan te
sluit. Enigiemand wat die behoefte het om betrokke te raak by kleuterbediening, is welkom om Tineke te
kontak.
Kontakpersoon: Tineke van Rooyen (084 657 1019)

ALGEMENE INLIGTING

LIEFDEGAWES VIR BARMHARTIGHEID (DIAKONIE)

Hierdie QR-simboolkode is gekoppel aan die Diakonie se rekening en slegs bydraes vir
Barmhartigheid kan daarmee gemaak word - geen ander betalings aan die Diakonie of
kerkraad nie.

KONTAKBESONDERHEDE

Ds. Piet: 018 290 5635/082 779 1237
Hulpdiens: Ds. Pieter vd Walt — 082 851 3637

Ds. Daan Bakker - 082 829 8456
Student Pieter Deysel — 079 695 0027
Kerkkantoor: Adele — 018 290 7690 / 082 532 8658 / kerkkantoor@oosdoppers.co.za

Koster: Dawie v Zyl — 082 774 7936

BANKBESONDERHEDE
Geref. Kerk Potchefstroom-Oos Diakonie Susters
ABSA Bank ABSA Bank Capitec Bank
Tjekrek: 670 340 066 Tjekrek: 670 280 160 Spaarrek: 145 652 5695
Takkode: 632-005 Takkode: 632-005 Takkode: 470-010

SOSIALE MEDIA

WhatsApp: 067 713 2332 Webblad: www.oosdoppers.co.za
Facebook: www.facebook.com/oosdoppers Erediens videobank: http://ow.ly/ivfZ309vsdc

Intydse erediensuitsendings op YouTube by: Oos-Doppers Potch


http://www.oosdoppers.co.za/
http://www.facebook.com/oosdoppers

